
Persatuan Pesara Universiti Teknologi Malaysia buat kali kedua mengambil inisiatif mengadakan
Majlis Bacaan Yasin, Tahlil dan Doa Arwah pada 2 Februari 2024, jam 9.26 malam secara dalam
talian - google meet.  Seramai kira-kira 30 orang terdiri daripada kaum keluarga kalangan arwah,
dan sahabat pesara menyertainya.  Majlis dipimpin oleh Tuan Haji Ansar Sidek, selaku Penolong
Setiausaha Persatuan Pesara UTM.   Selain itu, majlis ini turut disertai ahli jawatankuasa antaranya
Saudara Roslan Abd Ghani, Haji Khalid Mazlan, Haji Zainul Rashid Abu Bakar, dan Haji Bakri
Dahalan.
    Bagi tujuan perkongsian bersama, Yasin merupakan salah satu surah dalam Al-Quran yang
memiliki keistimewaan. Majlis Bacaan Yasin biasanya diadakan untuk mendoakan keberkatan,
rahmat, dan kesejahteraan dari Allah SWT. Bacaan Yasin dianggap sebagai amalan yang
memberikan keberkatan dan perlindungan.   Manakala Tahlil  berasal dari kata Arab "تَحْلِيل" yang
bererti menyucikan atau memuliakan. Dalam konteks Majlis Tahlil, dan Doa Arwah umat Islam
berkumpul untuk melakukan zikir, bertasbih, dan berdoa sebagai bentuk menghormati dan
mengenang orang yang telah meninggal.  
   Ringkasnya Majlis Bacaan Yasin, Tahlil dan Doa Arwah adalah bentuk ibadah dan pengabdian  
dalam menyampaikan doa, zikir, dan syukur kepada Allah SWT serta sebagai manifestasi bentuk
kepedulian dan dukungan terutama dalam mengenang orang-orang yang telah meninggal.
     Justeru, majlis kali kedua ini sebagaimana diungkapkan Haji Ansar Sidek dalam mukadimahnya
Bacaan Yasin, Tahlil dan Doa Arwah disedekahkan kepada sembilan pesara UTM yang telah
menemui penciptanya iaitu Allahyarham Ahamad Bachik, Allahyarham Dr. Amer Hashim Mohd
Kassim, Allahyarham Dr Abu Azam Md Yasin, Allahyarham Dr Hamdan Abd Kader, Allahyarhamah
Zailan Md Zain, Allahyarham Haji Mat Lazim Zakaria, Allahyarham Kamaruzaman Adam,
Allahyarham Dahalan Md Yasin dan Allahyarham Rosely Abdul Rahman.
     Diakhir sesi majlis Setiausaha merakam ucapan terima kasih bagi pihak PESUTM kepada kaum
keluarga arwah dan kalangan pesara yang turut serta menjayakan majlis dan berharap agar
pengajuran majlis akan datang sedia menyertainya lagi.

